Adroddiad Blynyddol Cynllun Corfforaethol Cyngor Sir Fynwy 2020/2021
Mae ein Cynllun Corfforaethol yn gosod rhaglen bum-mlynedd uchelgeisiol yn gydnaws gyda diben clir o adeiladu cymunedau cynaliadwy a chryf, ac mae’r adroddiad hwn yn dynodi ein cynnydd yn ystod 2020.21. Mae’r byd wedi wynebu newidiadau sylweddol yn ystod y cyfnod hwn, a chafodd rhai o’r pethau yr aethom ati i’w gwneud eu hoedi dros dro tra bod ein ffocws ar gadw pobl yn ddiogel, atal lledaeniad Coronafeirws ac ymestyn allan i’r rhai sydd angen help. Mae’r adroddiad llawn ar gael i’w weld yn https://www.monmouthshire.gov.uk/cy/cynllun-gwella/ ac i gael mwy o wybodaeth ar ein hymateb i’r pandemig coronafeirws, ewch i https://www.monmouthshire.gov.uk/cy/gwasanaethau/46943-2/coronafeirws/  
Nod A: Y dechrau gorau posibl mewn bywyd i bawb
· Fe wnaeth ysgolion ddarparu gofal plant yn ystod y cyfnod clo cyntaf ar gyfer plant bregus a phlant gweithwyr allweddol. Datblygodd hyn yn ddysgu wyneb-i-wyneb pan oedd cyfyngiadau’n caniatau hynny. Fe wnaethant hefyd ddatblygu dull dysgu o bell yn ystod cyfnod clo y gaeaf i sicrhau parhad dysgu ar gyfer pob plentyn a pherson ifanc.
· Yn dilyn y cyhoeddiad na fyddai arholiadau TGAU na Lefelau AS ac A yn haf 2021, cafodd ysgolion amrywiaeth o gefnogaeth i’w paratoi ar gyfer y broses newydd ar gyfer penderfynu ar raddau myfyrwyr.
· Drwy gydol y pandemig, arhosodd diogelu yn rhan hanfodol o’n darpariaeth ac ni fu newid yn y broses ar gyfer derbyn ac ymateb i atgyfeiriadau. Daeth llawer o wasanaethau help cynnar a chefnogaeth i deuluoedd yn rhai rhithiol i sicrhau cefnogaeth barhaus a, lle’n bosibl, gwnaed addasiadau i alluogi cynnal ymweliadau, tebyg i gyfarfodydd mewn gerddi.
· Fe wnaeth Cyngor Sir Fynwy barhau â’i weithgareddau, er gwaethaf cyfyngiadau, drwy ymgynghori digidol gyda phobl ifanc a gweminarau ar-lein i drafod materion yn effeithio ar bobl ifanc er mwyn dylanwadu ar newid gyda gwneuthurwyr penderfyniadau.
1.4% o ymadawyr ysgol blwyddyn 11 heb fod mewn addysg, cyflogaeth na hyfforddiant.
95 o ofalwyr maeth yn darparu cartrefi i blant a phobl ifanc.
Nod B: Sir lewyrchus gyda chysylltiadau da
· Talwyd bron £40 miliwn mewn grantiau i gefnogi 2,530 o fusnesau lleol drwy heriau ac ansicrwydd y pandemig. Parhaodd cyfathrebu drwy gydol y cyfnod i roi cyngor ac arweiniad i fusnesau.
· Er y bu cynnydd yn arafach na’r disgwyl, rydym wedi parhau i weithio gyda Llywodraeth Cymru i gefnogi mynediad i  fand eang Cyflymu Cymru ac mae hyrwyddo cynllun Mynediad Band Eang Cymru i ardaloedd tu allan  i Cyflymu Cymru yn parhau.
· Cafodd y pandemig effaith sylweddol ar dwristiaeth fel y cyflwynwyd y cyfnod clo. Mae ymgyrch ddigidol wedi parhau drwy gydol y pandemig i gadw Sir Fynwy ar flaen meddyliau pobl fel cyrchfan dwristiaeth allweddol. Wrth i gyfyngiadau lacio, newidiodd negeseuon i annog twristiaid i ymweld â’n sir gan gynnwys negeseuon cydnaws â Ymweliad Diogel Llywodraeth Cymru.
· Cyflwynwyd cynlluniau prentisiaeth, yn cynnwys y cynllun ‘Prentis mewn Gofal’ a chynllun ‘Kickstart’, sydd ill dwy yn anelu i roi cyfleoedd i bobl ifanc adeiladu sgiliau newydd a gwella eu rhagolygon cyflogaeth ar gyfer y dyfodol.
1,519 safle newydd gyda mynediad i fand eang cyflym
6,478 taliad grant i gefnogi busnesau drwy gydol y pandemig
Nod C: Cynyddu potensial yr amgylchedd naturiol ac adeiledig
· Parhaodd casgliadau gwastraff ac ailgylchu drwy gydol y flwyddyn, er y gorfodwyd Canolfannau Ailgylchu Gwastraff Cartrefi i gau ar ddechrau’r cyfnod clo cyntaf i sicrhau diogelwch preswylwyr.
· Agorodd siop ail-ddefnyddio newydd yng Nghanolfan Ailgylchu Gwastraff Cartrefi Five Lanes a phedwar Llyfrgell Benthyg Pethau yn y Fenni, Cil-y-coed, Cas-gwent a Threfynwy.
· Cafodd prosiectau niferus eu cefnogi yn Nhrefynwy a Chil-y-coed i wella teithio llesol a sicrhawyd cyfanswm buddsoddiad o £1.4m y flwyddyn ariannol hon, y buddsoddiad mwyaf mewn Teitho Llesol ynn Sir Fynwy. Sicrhawyd cyllid grant hefyd ar gyfer Seilwaith Gwyrdd a Bioamrywiaeth, a chafodd 24 safle o bwysigrwydd cadwraeth natur eu dynodi, gan fynd â’r cyfanswm i dros 700 safle.
· Gwnaed cynnydd gyda’n Strategaeth Hinsawdd a Datgaroneiddio, ond sylweddolwn fod llawer mwy i’w wneud eto. Gosodwyd mannau gwefru trydan mewn dwy ysgol gynradd a chaiff mwy eu gosod ar gyfer cerbydau gweithredol ar draws y sir.
Fe wnaethom ailgylchu 68% o’r holl sbwriel a gasglwyd
Cafodd 7,790 o goed eu plannu
Nod D: Llesiant Gydol Oes
· Arhosodd drws blaen Gwasanaethau Oedolion ar agor drwy gydol y pandemig a rhoi cymorth i 3,961 o bobl. Mae’r Gwasanaeth Gofal Gartref wedi datblygu ethos newydd o fod yn seiliedig ar berthynas, a lle bynnag sydd modd, mae’n anelu i gefnogi pobl i aros i fyw gartref. Dechreuodd 1,324 o oedolion wasanaeth gofal yn y cartref yn ystod 2020-21.  
· Cymeradwywyd trydydd fersiwn y Strategaeth Cyfiawnder Cymdeithasol ym  mis Mawrth 2021 ac mae ganddo ffocws neilltuol ar Drechu Tlodi ac Anghydraddoldeb, Datblygu Bwyd a Throsiant i’r Digartref.
· Bu gwirfoddolwyr yn flaenllaw wrth gadw ein cymunedau yn ddiogel drwy gydol y pandemig a rydym wedi darparu cefnogaeth arbenigol i grwpiau gwirfoddol, wedi’i anelu at gysylltu aelodau cymunedol, grwpiau a sefydliadau i gynyddu cydweithio i’r eithaf a chronni adnoddau.
· Er y cafodd canolfannau hamdden eu gorfodi i gau, fe wnaeth MonLife barhau i gyflwyno rhaglenni ar-lein i gynnal llesiant ac iechyd yn y cartref. Roedd rhaglenni’n cynnwys dosbarthiadau ffitrwydd rhithiol a sesiynau un i un ynghyd â ‘boreau coffi rhithiol’.
89% o ddefnyddwyr gwasanaethau oedolion yn hapus gyda’u gofal a chefnogaeth
56% o ddefnyddwyr gwasanaethau oedolion yn teimlo eu bod yn rhan o’u cymuned. 	
Nod E: Cyngor gyda ffocws ar y dyfodol
· Adnewyddwyd Neuadd Tref y Fenni fel bod mwy o le yn y llyfrgell a defnyddir yr Hyb ar gyfer amrywiaeth o weithgareddau cymunedol. Cyflwynwyd gwasanaeth Gofyn a Chasglu yn ein llyfrgelloedd yn ystod y cyfnod clo i alluogi aelodau o’r cyhoedd i fenthyg llyfrau.
· Tarfwyd dros dro ar ein prosesau gwneud penderfyniadau ar ddechrau’r cyfnod clo cyntaf ond cawsant eu hadfer yn gyflym drwy gyfarfodydd digidol. Bu’r rhain yn llwyddiannus ac ymchwilir technoleg i ddatblygu’r newidiadau sy’n gweithio’n neilltuol o dda. 
· Sicrhawyd sefyllfa cyllideb refeniw net gytbwys ar gyfer 2020/21, yn bennaf fel canlyniad i gyllid caledi COVID-19 Llywodraeth Cymru. Bu tarfu difrifol ar gynllunio ariannol tymor canol ac, er cyflwyno cyllideb gytbwys ar gyfer  2021/22, mae’r prognosis tymor canol yn dal yn achos consyrn. 
· Mae staff wedi mabwysiadu ffyrdd newydd o weithio i gadw eu hunain, cydweithwyr a phreswylwyr yn ddiogel ac mae amrywiaeth o gefnogaeth ar gael i sicrhau cynnal eu llesiant.  Er pryderon cynnar am gyflenwadau, cafodd 5.3 miliwn o PPE eu dosbarthu i ddarparu gofal cymdeithasol yn ddiogel yn y sir.
85% o arbedion cyllideb arfaethedig wedi eu cyflawni
Ar gyfartaledd, collwyd 11 diwrnod oherwydd salwch fesul gweithiwr cyflogedig llawn-amser 
Pandemig coronafeirws 
· Fe wnaethom ganolbwyntio ar rannu newyddion a gwybodaeth amserol i breswylwyr ar draws ein llwyfannau cyfathrebu. Cynhaliwyd digwyddiadau ffrydio byw i rannu cyngor busnes, cynhaliwyd digwyddiadau ymgysylltu ariannol ar-lein a rhannwyd fideos a lluniau digidol i gyfleu negeseuon lleol a chenedlaethol.
· Yn gynnar iawn yn y pandemig, fe wnaethom osod nod o sicrhau fod pob person neu deulu mewn argyfwng y gwyddem amdanynt yn derbyn cymorth. Sefydlwyd llinell gyngor gwasanaethau therapiwtig a roddodd gymorth ac arweiniad i 445 o deuluoedd o fewn y 12 mis cyntaf. Fe wnaethom hefyd ddatblygu strategaeth adleoli i sicrhau fod staff ar gael i ddarparu cymorth lle’r oedd ei angen.
· I ddechrau, cafodd llawer o’n gwasanaethau cynnal a chadw tiroedd eu hadleoli i swyddi gwastraff ac ailgylchu, gan sicrhau fod ein ffyrdd a’n mynwentydd yn ddiogel drwy roi blaenoriaeth i weithgareddau yn seiliedig ar ddiogelwch y cyhoeddus a gwelededd ffyrdd.
· Wrth ochr ein partneriaid yng Ngwent, rydym yn cyfrannu at gynllun Profi, Olrhain a Diogelu COVID-19, gan adleoli staff i sicrhau y caiff gefnogaeth dda i ymateb i frigau mewn rhifau achosion. Mae’r rhaglen frechu, a gyflwynwyd gan Fwrdd Iechyd Prifysgol Aneurin Bevan, wedi parhau’n gyflym ac erbyn diwedd mis Awst 2021 roedd 89% o breswylwyr 18 oed a throsodd wedi derbyn dau ddos; fe wnaethom barhau i roi cefnogaeth, lle’r oedd ei angen.
 

